
Rezime/Abstract

Jedan od najefikasnijih načina proizvodnje korisnih energija iz primarnih izvora energije je zajednička proizvodnja toplotne
i električne energije u kogeneracijskom parno – turbinskom postrojenju. Kogeneracijski sistemi proizvode istovremeno
električnu i toplotnu energiju u različitim omjerima, ovisno o tehničkim mogućnostima i potrebama potrošača. U uvodu
rada obrađen je teoretski značaj i efekti kogeneracije kroz usporedbu kogeneracijskog energetskog bloku u termoelektrani
u odnosu na slična postrojenja koja proizvode samo električnu energiju (blok za  električnu energiju bez kogeneracije) ili
samo toplotnu energiju (gradska toplana ili industrijska kotlovnica). U tom smislu dati su trendovi i direktive EU. U
glavnom dijelu rada, na konkretnom kogeneracijskom postrojenju u TE „Tuzla“, izvršena je tehnoekonomska analiza
različitih radnih režima istovremene proizvodnje električne i toplotne energije . Pri tome je određen najpovoljniji radni
režim kogeneracijskog parno – turbinskog postrojenja sa aspekta energetske efikasnosti i troškova kombinovane
proizvodnje, a što je bila i postavka istraživačke hipoteze.

